
An Coimisiun
Eorpach

Alcide De Gasperi: idirghabhalai a bhi togtha
leis an daonlathas agus an tsaoirse san Eoraip

a mhuanla.

© An tAontas Eorpach

Alcide De Gasperi 1881 - 1954

Idir 1945 agus 1953, rinne Alcide De Gasperi, agus é ina Phriomh-Aire agus ina Aire

Gndthai Eachtracha san loddil, an treo a bhi i nddn don tir sna blianta tar éis an chogaidh

Rugadh é i réigitin Trentino-Alto Adige (Stid-Tirol) a bhi ina chuid den Ostair go dti 1918. Bhi
sé gniomhach san fheachtas i bhfabhar aontais Eorpaigh i gcomhar le stdtairi mdra eile le
rd ag an am. | ngeall ar an taithi a bhi aige ar an bhfaisisteachas agus ar an gcogadh — bhi
sé i bpriosun idir 1927 agus 1929 sular éirigh leis tearmann a fhdil sa Vatacdin — bhi sé

diongbhdilte gur aontas Eorpach an t-aon rud a sheachnddh a leithéid aris.

Chuir sé tionscnaimh chun cinn aris agus aris eile a bhi dirithe ar larthar na hEorpa a
chomhthdthd, Plean Marshall a fhiord agus dlithnaisc eacnamaiocha a chruthd le tiortha

eile na hEorpa, an Fhrainc go hdirithe. Thairis sin, thacaigh sé le Plean Schuman chun an

Comhphobal Eorpach do Ghual agus Cruach a bhunt, agus chuir sé leis an smaoineamh

faoi chomhbheartas Eorpach um chosaint a fhorbairt.

Rugadh Alcide De Gasperi ar an 3 Aibrean 1881. Ba ghnathphailin
gan saibhreas mér a bhi ina athair. D'fhas sé suas i réigiuin Trentino
a bhi, an trath sin, ar cheann de na ceantair inar labhraiodh
lodailis a bhi mar chuid den ghrdpa mar ilchultdrtha de naisitin
agus de dhaoine san Impireacht Ostra-Ungarach. Os rud é nach
bhfaigheadh sé deontas chun freastal ar ollscoil lodalach, chuaigh
sé go Vin i 1900 agus rinne sé staidéar ar an bhfocleolaiocht.
D’éirigh sé gniomhach i ngluaiseacht na mac léinn caitliceach i
Vin. Ba le linn na tréimhse sin mar mhac léinn a d’éirigh leis na
scileanna idirghabhala a thabhairt chun foirfeachta, agus bhi an-
tabhacht leis na scileanna sin sna blianta a raibh sé gniomhach sa
pholaitiocht. Thuig sé, mar shampla, go raibh sé nios tabhachtai
réiteach a fhail ar fhadhb na doicheall a thabhairt agus chreid sé
gurbh i an tsubstaint, agus ni an fhoirm, an rud ba thabhachtai.
Nuair a bhi céim faighte aige i 1905, d'fhill sé ar Trentino agus
fuair sé post mar iriseoir leis an nuachtan La Voce Cattolica.
D’éirigh sé gniomhach freisin in Unione Politica Popolare del
Trentino agus toghadh é i 1911 mar ionadai Trentino i dTeach na

nlonadaithe san Ostair. Bhain sé leas as an rol sin chun feachtas
a rith le cearta an mhionlaigh lodailise a fheabhsu.

Cé gur neodrach a bhi De Gasperi go polaititil le linn an Chéad
Chogaidh Dhomhanda, bhi ba aige le hiarrachtal na Vatacaine
deireadh a chur leis an gcogadh. Nuair a thdinig an Chéad Chogadh
Domhanda chun criche i 1918, tugadh réigiun baile De Gasperi
don lodail. Bliain ina dhiaidh sin, chomhbhunaigh sé Pairti an
Phobail lodalaigh (Partito Popolare Italiano — PPI) agus ceapadh
¢ ina pharlaiminteoir i 1921. De réir mar a thainig méadu ar
an gcumhacht a ghabh na Faisisti ar rialtas na hlodaile faoi
cheannaireacht Mussolini, Usaideadh foréigean agus imeaglu
i gcoinne an PPI, agus rinneadh an pairti a eisreachtl agus a
lanscor i 1926. Gabhadh De Gasperi i 1927 agus cuireadh ceithre
bliana sa phriosun air mar phianbhreith. Thainig sé saor 18 miina

dhiaidh sin le cuiditi na Vatacaine. Tugadh tearmann d¢ laistigh

de bhallai na Vatacaine, ait a d’oibrigh sé ar feadh 14 bliain mar
leabharlannal. Le linn an Dara Cogadh Domhanda scriobh sé
‘Idee ricostruttive’ (Smaointe faoi atoégail) agus Usaideadh sin
mar fhorégra don Phairti Daonlathach Criostai a bunaiodh faoi
run i 1943. Nuair a theip ar an bhfaisisteachas, rinne De Gasperi
an pairtf a stidradh agus bhi sé ina Phriomh-Aire idir 1943 agus
1953 in ocht rialtas i ndiaidh a chéile. Fés go dti an la ata inniu
ann, nil taifead ar fhad saoil polaititil nios faide na sin i stair
dhaonlathas na hlodaile.

A rol i lanphairtia na hEorpa

Le linn ‘ré De Gasperi’ rinneadh an lodail a athbhunt agus
leagadh sios Bunreacht poblachtach, rinneadh an daonlathas
intire a chomhdhluthd agus glacadh na chéad chéimeanna chun
an geilleagar a atogail. Bhi De Gasperi go mor i bhfabhar an
chomhair idirnaisiunta. Ba é an duine a bhi freagrach as an gcuid
is m¢ d’'atégail na hlodaile iarchogaidh, agus bhi sé go mér den
tuairim go mbeadh ar an lodail a rél ar an leibhéal idirnaisiunta
a fhail ar ais. D'oibrigh sé chuige sin ar bhunt Chomhairle na
hEorpa agus d'éirigh leis a chur ina luf ar an lodail pairt a ghlacadh
i bPlean Marshall Mheiricea agus ballrafocht a fhail in ECAT.
Tharla an chomhobair dhluth a rinne sé leis na Stait Aontaithe
trath a raibh ceann de na pairtithe cumannacha is mé in larthar
na hEorpa san lodail.

Daonlathas, comhaontu agus saoirse

Chreid De Gasperi gur fhoghlaim gach Eorpach an ceacht seo a
leanas én Dara Cogadh Domhanda: “ni le brii na le cur faoi chois a
mhunlofar ar dtodhchai ach trid an bproiseas daonlathach a churi
bhfeidhm go foighneach, tri mheon dearfach an chomhaontaithe,
agus an tsaoirse a urramu”. Ba e sin a duirt sé nuair a ghlac sé
duais Charlemange i 1952 mar aitheantas ar an obair a rinne sé
ar son na hEorpa. Tuigtear uaidh sin an freagra tapa a thug sé ar
Robert Schuman ar an 9 Bealtaine 1950 nuair a rinne Schuman
gairm ar Eoraip lanphairtithe, agus ba in ba chiis le bunu an
Chomhphobail Eorpaigh do Ghual agus Cruach (CEGC) bliain ina

dhiaidh sin. Ceapadh De Gasperi mar chéad-Uachtaran ar Thionol
Parlaiminteach an CEGC i 1954. Cé qur theip ar an tionscadal
sa deireadh, chosain De Gasperi an comhbheartas Eorpach um
chosaint agus thacaigh sé leis go laidir.

Comhphobal Eacnamaiochta na hEorpa

Le linn na chéad chéimeanna sin i dtreo lanphairtit na hEorpa, bhi
rol idirghabhalal ag De Gasperi idir an Ghearmain agus an Fhrainc,
a raibh scoilt mhor eatarthu tar éis céad bliain de chogadh. Le
linn bhlianta deiridh a shaoil, ba fhérsa spreagiil a bhi ann do
chruthd Chomhphobal Eacnamaiochta na hEorpa. Cé nar mhair
sé fada go leor leis an toradh ar an obair sin a fheiceail - d'éag
sé i Lunasa 1954 - tuigeadh agus conarthai na Réimhe a sinit i
1957 go raibh rél tabhachtach aige sa phroiseas.

I ngeall ar a chulra, ar a thaithi le linn an chogaidh, ar a thaithi
ar an bhfaisisteachas agus gur ¢ mhionlach a thainig sé, thuig
Alcide De Gasperi go mdr go raibh ga le haontas Eorpach chun an
dochar a rinne an da chogadh a leigheas agus le nach dtarlodh na
huafais a tharla san am ata caite aris. Bhi aisling shoiléir ag De
Gasperi a spreag é ar feadh a shaoil - Aontas Eorpach a chruthd
nach nglacfadh ionad na stat, ach go bhféadfadh na stait agus

an tAontas a chéile a chomhlanu.

De Gasperi ag croitheadh ldimhe le Seansailéir na Gearmdine Konrad
Adenauer i 1953 sa Réimh.

